
Abstrakt

Shqipéria pérjetoi disa dekada komunizmi té réndé, nga viti 1944, deri mé 1990, kohé né té cilén
trauma e shkaktuar nga regjimi komunist ishte shumé e zakonshme. Ky studim hulumton efektet
e traumés ndérbreznore tek viktimat shgiptare t¢ komunizmit. Fémijé né moshé madhore té
viktimave (N=233) raportuan pér ankthin, lidhjen e ankthshme dhe shmangése, nivelin e
shpresés, fené dhe llojin e traumés tek prindérit (humbje e jetés, lirisé ose mundésive) dhe
vendndodhjen e tyre aktuale (N=148 né Shqipéri dhe N=84 né SHBA). Gjetjet paragesin evidencé
té efekteve ndérbreznore té traumeés, duke treguar prani mé té larté né ményré domethénése té
ankthit té réndé né fémijét e viktimave té komunizmit sesa né popullsiné e pérgjithshme (21,62%
né kampionin né Shqipéri dhe 39,28% né kampionin né SHBA). Duke eksploruar rrugét e
transmetimit, gjetjet tregojné gé lidhja mé e larté e ankthshme me secilin prind ishte e shogéruar
me nivele mé té larta ankthi. Pjesémarrésit shprehén lidhje mé té ulét shmangése me babané né
rastet kur néna kishte pésuar traumé, duke shfaqur njé proces kompensimi. Pér mé tej, nivelet mé
té larta té shpresés ishin té asociuara me ankth mé té ulét né kampionin né SHBA, por jo né
Shqipéri.

Fjalé Kyce: Trauma ndérbreznore, ankthi, lidhja, shpresa, viktimat e komunizmit, Shqipéri dhe
SHBA

Hyrje

Trauma ndérbreznore u shfaq né literaturén psikiatrike né vitet shtatédhjeté, me publikimin e
studimeve mbi té mbijetuarit e Holokaustit. Dukuri té ngjashme u trajtuan mé voné né studimet
qé pérfshinin fémijét e veteranéve té Luftés sé¢ Vietnamit?. Literatura mé e fundit mbi traumén
ndérbreznore ka trajtuar tema té tilla si kolonizimi, skllavéria, trauma e zhvendosjes, spastrimi

! Rachel Dekel and Hadass Goldblatt, “Is there intergenerational transmission of trauma? The case of combat
veterans’  children,”  American  Journal of  Orthopsychiatry 78, no. 3 (2008): 281-89,
https://doi.org/10.1037/a0013955.

Robert Rosenheck and Alan Fontana, “Transgenerational effects of abusive violence on the children of Vietnam
combat veterans,” Journal of Traumatic Stress 11, no. 4 (1998): 731-42, https://doi.org/10.1023/A:1024445416821.

1


mailto:lindita.komani@gmail.com
https://doi.org/10.1037/a0013955
https://doi.org/10.1023/A:1024445416821

etnik dhe lufta, gjenocidi, persekutimi fetar, diktaturat dhe komunizmi.? Pérmes “Ligjit té
Migésisé” (“Friendship Act” - U.S. Congress, 1993),® Kongresi Amerikan njohu pérmasat e
krimeve té komunizmit, duke dénuar vrasjet e mbi 100 milioné viktimave qé prej vitit 1917. Ligji
njohu gjithashtu robérimin e 40 kombeve, ku u vendosén regjime qé shtypén popullsiné dhe
shkelén né ményré drastike té drejtat e njeriut. Njé nga kéto kombe té robéruara ishte edhe
Shqipéria komuniste, midis viteve 1944 dhe 1990, e cila nén regjimin e Enver Hoxhés vrau mijéra
shqiptaré dhe ndryshoi pérgjithmoné jetén e familjeve té tyre. Viktimat e represionit komunist u
vrané, u burgosén, u internuan dhe/ose humbén shumé mundési né jeté. Ndérkohé gé ekzistojné
gindra studime mbi ndikimin e Holokaustit tek t&¢ mbijetuarit dhe pasardhésit e tyre,* ndikimi dhe
pasojat psikologjike té persekutimit komunist mbeten té pastudiuara mjaftueshém. Deri mé sot,
vetém disa studime kané trajtuar efektet e tij ndérbreznore.® Duke marré parasysh kété zbrazéti,
ky punim fokusohet né efektet ndérbreznore té traumés sé pérjetuar né Shqipériné komuniste. Ky
punim paraget né ményré té pérmbledhur sfondin kérkimor, metodat, gjetjet kryesore, diskutimin
dhe pérfundime té njé teze master, realizuar né Universitetin “Divine Mercy” né Virginia, SHBA.
Literatura mbi efektet ndérbreznore té Holokaustit merret si piké reference né kété studim. Kjo
literaturé ka kontribuar né teorité dhe metodat e pérdorura né studimet e lidhura drejtpérdrejt me
komunizmin dhe mé konkretisht me Shqipériné komuniste. Me interes té vecanté jané
marrédhéniet statistikore midis traumés, ankthit, lidhjes emocionale (attachment)®, pérkushtimit
ndaj fesé dhe shpresés. Teoria e lidhjes emocionale shérben si kornizé shpjeguese pér
transmetimin e traumés tek brezi pasardhés. Gjithashtu, béhet njé krahasim midis pasardhésve té
viktimave té komunizmit, qé vazhdojné té jetojné né Shqipéri dhe atyre gé kané nisur njé jeté té
re, duke emigruar né Shtetet e Bashkuara pas rénies sé komunizmit. Rezultatet e studimit mund
té kontribuojné né mbéshtetjen e pérpjekjeve té ndérmarra né Shqipéri pér té kuptuar dhe adresuar
ndikimin e komunizmit mbi viktimat dhe pasardhésit e tyre, me qéllim pér t’u ardhur atyre né
ndihmé. Mé tej, gjetjet e studimit mund té shérbejné si orientuese pér institucionet gé merren me
traumén e komunizmit, pérfshi kétu edhe Autoritetin e Dosjeve; pér psikologét gé trajtojné njeréz
nga popullata e synuar; pér bashkésiné e kérkuesve shkencorg, si dhe pér politikébérésit.

Né kété kuadér, trauma ndérbreznore pérfshin njé proces té trefishté: fillimisht, traumatizimin e
brezit prindéror; mé pas, mekanizmat pérmes té ciléve kjo traumé transmetohet tek pasardhésit;
dhe sé fundi, ndikimin psikologjik, emocional dhe social gé ajo ushtron mbi brezat vijues.’
Studimet mbi transmetimin ndérbreznor té traumés jané mbéshtetur gjerésisht né teoriné e lidhjes
emocionale. Koncepti i “modeleve t&é brendshme té punés”, i zhvilluar nga Bowlby,® sé bashku
me gasje té tjera té nxjerra nga kjo teori, shérbejné si kornizé shpjeguese pér ményrén sesi
marrédhéniet e hershme prind—fémijé ndértojné bazén e reagimeve té mévonshme ndaj traumés.
Krahas saj, literatura ka trajtuar edhe teoriné e sistemeve familjare, gasjet mbi stresin prindéror
dhe teoriné e identitetit social, té gjitha kéto té réndésishme pér té kuptuar ményrat e shumanshme
té transmetimit té traumés né kontekste familjare dhe shogérore. Llojet e traumave té pérjetuara
nga brezi i prindérve pérfshijné humbjen e jetés sé té aférmve, burgosjen dhe torturimin e
prindérve, si edhe humbjen e mundésive té jetesés dhe té arsimimit, té cilat kané démtuar
trajektoret e tyre zhvillimore dhe social-ekonomike. Hulumtimi mbi traumén ndérbreznore né
vendet ish-komuniste éshté rritur gradualisht gjaté dy dekadave té fundit. Studime té réndésishme
jané kryer né Kamboxhia,® né Vietnam'® dhe né Shqipéri.!* Kéto studime kané véné né dukije se
ményra sesi trauma ndérbreznore manifestohet, varet né masé té madhe nga konteksti specifik
social-politik dhe historik i ¢do vendi.

Né literaturé éshté theksuar, gjithashtu, roli gé faktorét social-kulturoré luajné né formésimin e
simptomave té traumés ndérbreznore. Njé nga kéta faktoré éshté emigracioni, i cili mund té
modifikojé efektet psikologjike té traumés, si¢ déshmojné studimet mbi emigrantét né Shtetet e
Bashkuara®2. Né kété linjé, krahasimet midis shqiptaréve gé jetojné né SHBA dhe atyre gé jetojné
né Shqipéri ofrojné njé perspektivé té vlefshme pér té kuptuar sesi mjedise social-kulturore té

ndryshme ndérveprojné me trashégiminé e traumatizimit. Efektet psikologjike té traumés
ndérbreznore t&¢ dokumentuara né literaturé pérfshijné nivele té larta ankthi dhe depresioni,*®
véshtirési né krijimin dhe ruajtjen e lidhjeve me anétarét e familjes,'* si edhe variacione té
ndjeshme gé burojné nga mjedise social-kulturore t& ndryshme.'® Né kété kontekst, marrédhéniet
midis ankthit dhe faktoréve té tillé si lidhja emocionale me prindérit, momenti i fillimit té
traumés, besimi fetar dhe ndjenja e shpresés, zéné njé vend té réndésishém. Qasjet bashkékohore
mbi shpresén e trajtojné até si njé konstrukt shumédimensional: njé virtyt teologjik,® njé virtyt
natyror i lidhur me géndresén si virtyt kryesor,*’ si edhe si njé emocion.*®
Pyetjet kérkimore
e Cila éshté prevalenca e ankthit tek pasardhésit e rritur té viktimave té traumés sé
komunizmit, krahasuar me popullsiné e pérgjithshme né secilin shtet?
e Cilat jané efektet e traumés ndérbreznore mbi ankthin, lidhjen (me prindérit), shpresén
dhe besimin fetar?
e Cilat jané lidhjet mes ankthit, lidhjes (me prindérit), shpresés dhe besimit fetar tek
pasardhésit e rritur té viktimave té traumés?
e Brenda popullsisé sé synuar, a ka ndryshim midis shqiptaréve gé jetojné né SHBA dhe
shqiptaréve gé jetojné né Shqipéri, sa i pérket prevalencés sé ankthit, besimit fetar, lidhjes
(sé sigurt) dhe shpresés? Proceset gé ndérmjetésojné marrédhénien mes lidhjes (me
prindérit), shpresés dhe ankthit, a ndryshojné sipas kontekstit aktual social-kulturor?

Studimi pérfshiu njé kampion prej 233 té rriturish mbi 18 vjec, té gjithé pasardhés té viktimave
té komunizmit. Pjesémarrésit jetonin né Shqipéri (n = 148) ose né Shtetet e Bashkuara (n = 84).
Viktimat né historiné familjare kané pasur persona té vraré, té vdekur né burg, té burgosur, té
lindur ose té dérguar né kampe internimi, si edhe individé gé kishin pérjetuar humbje té
mundésive jetésore. Pérzgjedhja e kampionit ishte jo-probabilitar'®, duke pérdorur
“convenience”? dhe “snowball sampling”?!. Té dhénat u mblodhén pérmes njé ankete Google
Forms, e shpérndaré né linjé né Shqipéri dhe SHBA, dhe pjesérisht né ményré jashté linje né
Shqipéri.
Variablat kryesore pérfshinin:
e Ankthin, i matur me GAD-7%% 23
e Llojin dhe ashpérsiné e traumés sé prindérve (humbja e jetés, humbja e lirisé, humbja e
mundésive);
e Lidhjen emocionale me prindérit, e matur me ECR-RS%2
e Pérkushtimi ndaj fesé, i vlerésuar me Centrality of Religiosity Scale?® dhe té dhéna pér
besimin fetar té transmetuar;
e Shpresén, e matur me Adult Hope Trait Scale,?” duke vlerésuar dimensionet Agency dhe
Pathways.
Analizat statistike pérfshiné testet “Chi-square” dhe “ANOVA”,? Kkorrelacione, regresion té
shuméfishté, dhe analiza ndérmjetésimi, né pérputhje me standardet metodologjike té literaturés
psikologjike.

19 «Jo pérmes probabilitetit” ose “jo rastésor”,'® ku ¢dokush ka t& njé&jtén mundési pér t’u pérzgjedhur. Shénim i
redaktorit.

20 «“Komode” ose “e pérshtatshme” - njé metodé kérkimore jo rastésore, ku pjesémarrésit pérzgjidhen pér shkak té
lehtésisé sé gasjes, gatishmérisé sé tyre dhe distancés sé afért me ta. Shénim i redaktorit.

2L “pgrzgjedhje me “top bore’™ - njé metodé kérkimore jo rastésore, ku pjesémarrésit fillestaré tregojné pér
subjekte t€ tjera t€ mundshme, duke e rritur kampionin si njé “top bore qé€ rrokulliset”; njé metodé q€ éshté ideale
pér gjetjen e personave me véshtirési pér t’u arritur, ose t€ fshehur. Shénim i redaktorit.

22 Robert L. Spitzer et al., “A Brief Measure for Assessing Generalized Anxiety Disorder: The GAD-7,” Archives
of Internal Medicine 166 (May 22, 2006): 109297, https://doi.org/10.1001/archinte.166.10.1092.

Bernd Lowe et al., “Validation and Standardization of the Generalized Anxiety Disorder Screener (GAD-7) in the
General Population,” Medical Care 46, no. 3 (March 2008): 26674,
https://doi.org/10.1097/MLR.0b013e318160d093.

23 Shkallézimi me 7 nivele mbi “Crregullimin e Ankthit t& Pérgjithésuar”. Shénim i redaktorit.

24 Chris R. Fraley, “Relationship Structures (ECR-RS) Questionnaire,” 2006,
https://labs.psychology.illinois.edu/~rcfraley/measures/relstructures.htm.

Chris R. Fraley, “Information on the Experiences in Close Relationships-Revised (ECR-R) Adult Attachment
Questionnaire,” University of Illinois, 2013, https://labs.psychology.illinois.edu/~rcfraley/measures/ecrr.htm.

%5 «“Pyetésori i Strukturave t&€ Marrédhénies” (ECR-RS) éshté njé instrument vetéraportimi i menduar pér té vlerésuar
modelet e lidhjes né njé séré marrédhéniesh té ngushta. Shénim i redaktorit.

% Stefan Huber and Odilo W. Huber, “The Centrality of Religiosity Scale (CRS),” Religions, 20 gusht 2012,
https://doi.org/10.3390/rel3030710.

27 Charles Richard Snyder et al., “The will and the ways: Development and validation of an individual-differences
measure of hope,” Journal of Personality and Social Psychology 60, no. 4 (1991): 570-85,
https://doi.org/10.1037/0022-3514.60.4.570.

28 Testime pérmes hipotezave statistikore. Shénim i redaktorit.


https://doi.org/10.1001/archinte.166.10.1092
https://doi.org/10.1097/MLR.0b013e318160d093
https://labs.psychology.illinois.edu/~rcfraley/measures/relstructures.htm
https://labs.psychology.illinois.edu/~rcfraley/measures/ecrr.htm
https://doi.org/10.3390/rel3030710
https://doi.org/10.1037/0022-3514.60.4.570

Gjetjet kryesore

Né kampionin e pérgjithshém té studimit, 27,89% e pjesémarrésve raportuan nivele té ankthit té
moderuar ose té réndé, té vlerésuar me GAD-7 (> 10). Shpérndarja e prevalencés ndryshonte
sipas vendit té banimit: né Shqipéri, 21,62% e pjesémarrésve e pérmbushnin kété prag, krahasuar
me 39,28% té pjesémarrésve né SHBA. Trauma e prindérve kishte njé pérhapje té gjeré: pothuajse
80% e baballaréve dhe rreth 70% e nénave kishin pérjetuar njé formé represioni komunist. Mosha
e fillimit té traumés tek babai dhe néna rezultoi té ishte né korrelacion té forté, duke sugjeruar
ngjashmeéri strukturore né historité e traumés familjare. Analizat treguan se trauma e prindérve
lidhej né ményra té ndryshme, me té katér variablat kryesoré té studimit: ankthin, lidhjen
emocionale, pérkushtimin ndaj fesé dhe shpresén. Trauma e babait ishte e lidhur me praniné e
ankthit né kampionin e pérgjithshém dhe ndikonte lidhjen e ankthshme me babané, tek
pjesémarrésit né Shqipéri. Ashpérsia e traumés sé babait lidhej gjithashtu me nivelin e arsimimit
té pasardhésve né SHBA. Trauma e nénés paragiti ndérveprime té shumanshme. Ajo ishte e lidhur
me llojin e besimit fetar té transmetuar te fémijét; me nénat katolike gé raportonin nivele mé té
larta traume krahasuar me kategorité e tjera fetare. Né Shqipéri, pjesémarrésit me néna qé kishin
pérjetuar trauma shfagnin ankth mé té larté dhe lidhje mé pak shmangése me babané. Trauma
kryesore e nénés ndikoi shpresén (Pathways) tek pjesémarrésit né Shgipéri dhe pérkushtimin ndaj
fesé (CRS) tek pjesémarrésit né SHBA. Ashpérsia e traumés sé nénés rezultoi gjithashtu e lidhur
me shpresén (Pathways) né Shqipéri. Pavarésisht historive té rénda té traumés familjare,
pasardhésit e viktimave t& komunizmit né Shqipéri, nga té dy vendet (Shqipéri dhe SHBA), u
karakterizuan nga nivele té konsiderueshme té pérkushtimit ndaj fesé dhe shpresés. Analizat e
métejshme treguan se ndikimi i traumés sé nénés, né shpresé (Pathways dhe AHTS) nuk buronte
nga besimi fetar né rastin e nénave myslimane, ndérsa testet e transformimit R-né-Z, pér
koeficientét e korrelacionit midis pérkushtimit ndaj fesé (CRS) dhe shpresés, treguan njé
tendencé mé té forté té€ besimit katolik pér t’u shoqéruar me nivele mé té larta shprese, krahasuar
me besimet ortodokse, myslimane dhe besimin e kategoris€ “njé Zot”. Né té dy vendet, ankthi
ishte pozitivisht i lidhur me lidhjen e ankthshme. Modeli i regresionit té shuméfishté shpjegoi
7,2%-shin té ndryshimit té ankthit né Shqipéri dhe 26,8% né SHBA. Lidhja e ankthshme,
megjithése korreloi me ankthin, nuk e parashikoi né ményré statistikisht domethénése ankthin,
né asnjérin prej modeleve. Né kampionin e SHBA-ve, shpresa e parashikoi negativisht ankthin,
ndérsa pérkushtimi ndaj fesé e parashikoi pozitivisht ankthin, duke sugjeruar role té ndryshme té
kétyre ndryshoreve né kontekstet social-kulturore pérkatése.

Diskutimi

Gjetjet e studimit treguam se prevalenca e ankthit, si né kampionin e Shqipérisé, ashtu edhe né
até té SHBA-ve, ishte dukshém mé e larté sesa nivelet e raportuara né studime té méparshme



ndérkombétare, té kryera nga OBSH,?® si edhe né studime té mévonshme, té kryera né Shaipéri°
dhe SHBA.3! Nivelet e ankthit té identifikuara né kété studim tejkaluan edhe shkallét e ankthit té
raportuara né studimet e kryera gjaté pandemisé COVID-19,%? duke sugjeruar se pasojat
ndérbreznore té traumés sé komunizmit mund té kontribuojné né rritjen e simptomave té ankthit
né kété popullaté. Korrelacioni i forté midis moshés sé fillimit té traumés tek babai dhe néna
sugjeron njé model té géndrueshém né ményrén sesi regjimi komunist vepronte ndaj individéve
dhe familjeve. Ky model ndéshkues duket té keté pasur njé strukturé té dyfishté: sulmi nuk ishte
1 orientuar vet€ém ndaj individit t& shpallur “armik”, por shpesh pérfshinte edhe bashkéshortin/en,
duke démtuar minimalisht dy anétaré té familjes. Ky konfigurim ka té ngjaré té keté forcuar
ndikimet ndérbreznore té traumés. Rezultatet treguan se trauma e prindérve lidhej né ményré té
géndrueshme me té katér ndryshoret kryesore té studimit (ankthin, lidhjen, pérkushtimin ndaj
fesé dhe shpresén) dhe se kéto efekte ishin veganérisht té dukshme né kampionin e Shqipérisé.
Prania e kétyre efekteve né brezin e dyté tregon se pasojat e traumés sé pérjetuar né Shqipériné
komuniste jané ende té pranishme né gjendjen psikologjike té pasardhésve. Né& Shqipéri,
pjesémarrésit me néna qé kishin pérjetuar trauma shfagnin ankth mé té larté dhe lidhje mé pak
shmangése ndaj babait, duke sugjeruar njé proces kompensimi né strukturén e lidhjes prindérore.
Kéto gjetje ofrojné edhe indikatoré té garté pér ndérhyrje psikologjike dhe psiko-edukative. Duke
gené se trauma e nénés paraqiti njé ndikim té vecanté né disa ndryshore kryesore, ndérhyrjet
fillestare duhet té orientohen drejt pasardhésve té atyre nénave gé pérjetuan traumat mé té rénda.
Pér shkak té diferencave té dukshme midis mjediseve social-kulturore dhe grupeve fetare, né
kampion, ndérhyrjet e mundshme duhet té jené té pérshtatura sipas kontekstit té individit.

Kétu pérfshihet:

Q) adresimi i shpresés teologjike pér individét katoliké, bazuar né Shkrimin e Shenjté,
Katekizmin e Kishés Katolike dhe Meta-Modelin e Njeriut té Krishteréwho Katolik
(CCMMP), me pérshtatje pér grupet jo-katolike;

(i) ndérhyrje té orientuara drejt getésimit té lidhjes e ankthshme dhe shmangése, duke
kombinuar CCMMP, mésimet e Katekizmit dhe Teoriné e Lidhjes;

(ili)  ndérhyrje pér t& mbéshtetur rritjen né virtytin e shpresés, pérmes rritjes sé guximit®
dhe pérmes forcimit t& vullnetit dhe maturisé morale;

29 World Health Organization “Depression and other common mental disorders: global health estimates. Geneva:
World Health Organization, 2017. https://iris.who.int/server/api/core/bitstreams/6bab42bc-df0f-4f68-a86d-
28ebedb85e42/content.

%0 Fatjona Kamberi et al., “Impact of COVID-19 pandemic on mental health, risk perception and coping strategies
among health care workers in Albania - evidence that needs attention,” Clinical Epidemiology and Global Health
12 (June 29, 2021), https://doi.org/10.1016/j.cegh.2021.100824.

31 Emily P. Terlizzi and Maria A. Villarroe, “Symptoms of Generalized Anxiety Disorder Among Adults: United
States, 2019,” NCHS Data Brief 378 (September 2020), https://www.cdc.gov/nchs/data/databriefs/db378-H.pdf.
32 Fatime Elezi et al., “Assessment of anxiety and depression symptoms in the Albanian general population during
the outbreak of COVID-19 pandemic,” Indian Journal of Psychiatry 62, no. Suppl 3 (September 28, 2020): 470—
75, https://pmc.ncbi.nim.nih.gov/articles/PMC7659795/.

3 Titus et al. “Fulfilled in virtue”.

(iv)  ndérhyrje qé synojné pérmirésimin e kushteve té jetesés sé popullatés sé prekur né
Shqipéri, né pérputhje me perspektivén e Lazarus pér shpresén si emocion.3

Korrelacionet midis ankthit dhe lidhjes sé ankthshme, si edhe gjetjet nga modeli i regresionit té
shuméfishté né kampionin e SHBA-ve, ishin né pérputhje me literaturén ekzistuese. Ndérkohé,
modeli i regresionit né kampionin e Shqipérisé shpjegoi njé pjesé relativisht t& vogél té
ndryshimit sé ankthit (7,2%), gjé gqé mund té lidhet me praniné e disa faktoréve té tjeré
ndérbreznoré (p.sh., zemérimi, depresioni, déshpérimi), té cilét mund té ndérveprojné me traumén
prindérore dhe té pérkegésohen nga ekspozimi i vazhdueshém ndaj krizave social-ekonomike
aktuale dhe té ndikojné nga ana e tyre mbi ankthin.®® Né térési, gjetjet e kétij studimi kané
implikime té réndésishme si né mjedise klinike ashtu edhe né ato joklinike, duke pérfshiré
edukimin e pacientéve potencialé, familjaréve dhe rrjeteve mbéshtetése, profesionistéve té
shéndetit mendor, si edhe politikébérésve dhe vendimmarrésve gé synojné té hartojné politika té
orientuara drejt popullatave té prekura nga trauma ndérbreznore.

Pérfundime

e Gijetjet e studimit treguan se prevalenca e ankthit t¢ moderuar dhe té réndé né té dy
kampionet (Shqipéri dhe SHBA) éshté mjaft e larté dhe pérputhet me nivelin e njé
gjendjeje t& mundshme klinikisht té réndésishme. Kjo tregon se ekziston njé nevojé
urgjente pér ndérhyrje qé mbéshtesin popullatén e synuar, né pérballjen me simptomat e
ankthit dhe reduktimin e rrezikut pér zhvillimin e ¢rregullimeve té ankthit.

e Rezultatet lidhén né ményré té géndrueshme traumén e prindérve me katér ndryshoret
kryesore té studimit (ankthin, lidhjen, pérkushtimin ndaj fesé dhe shpresén). Efektet
psikologjike té traumave prindérore ishin mé té theksuara né kampionin e Shqipérisé,
duke treguar se ndikimi ndérbreznor i traumés sé komunizmit mbetet i pranishém edhe
sot né brezin e pasardhésve. Kjo mund té jeté drejtpérdrejt e lidhur me faktin se realiteti i
sotém né Shqipéri shkakton njé ekspozim té vazhdueshém ndaj traumés.

o Njé tjetér gjetje e réndésishme ishte roli 1 “humbjes s€ mundésis€”, e cila doli té ishte
faktori gé coi né mesatarét mé té larta né disa analiza ANOVA. Ky rezultat sugjeron se
“humbja e mundésisé” mund té pérbéjé njé formé té vecanté dhe té vecuar traume, me
pasoja ndérbreznore potencialisht mé té thella. Pér kété arsye, njé pyetésor mé i detajuar,
gé dallon nénshtresat e humbjes sé mundésive, mund té pérbéjé bazé pér kérkime té
métejshme.

e Studimi identifikoi ndryshime né ményrén sesi trauma ndikon né shpresé tek pasardhésit
e atyre prindérve gé u kané transmetuar besime fetare té ndryshme. Rastet e pjesémarrésve

3 Richard S. Lazarus, “Hope: An Emotion and a Vital Coping Resource Against Despair,” Social Research: An
International Quarterly 66, no. 2 (season-02 1999): 65378, https://www.jstor.org/stable/40971343.

% Laurence J. Kirmayer et al., “Trauma and disasters in social and cultural context,” in Principles of Social
Psychiatry, ed. Dinesh Bhugra and Craig Morgan, vol. 2 (New York: Wiley-Blackwell, 2010), 155-77.

me “origjiné” katolike mund té sugjerojné njé shembull té shpresés teologjike, por kjo
hipotezé kérkon hulumtime té métejshme pér t’u mbéshtetur.

e Ndryshimet e mjediseve social-kulturore ndérmjet Shqipérisé dhe SHBA-ve prodhuan
rezultate té ndjeshme né analizat e kétij studimi, duke sugjeruar se ndérhyrjet e mundshme
psikologjike dhe sociale duhet té jené té pérshtatura sipas vendndodhjes gjeografike dhe
kontekstit kulturor.

e Né kampionin e SHBA-ve rezultatet treguan se pérkushtimi ndaj fesé ishte njé
parashikues pozitiv i ankthit, ndérsa shpresa ishte njé parashikues negativ. Né bazé té
kétyre gjetjeve, ndérhyrjet gé adresojné ményrén sesi edukohet, pércillet e pérjetohet
pérkushtimi ndaj fesé dhe/ose gé synojné rritjen e shpresés mund té reduktojné
prevalencén dhe intensitetin e ankthit né kété popullaté.

e Duke u mbéshtetur né gjetjet mbi shpresén, lidhjen dhe pérkushtimin ndaj fesé, ndérhyrjet
e mundshme pér té mbéshtetur popullatén e synuar mund té pérfshijné: qasje gé adresojné
shpresén teologjike, ndérhyrje gé synojné té getésojné lidhjen ankthshme dhe shmangése,
si dhe programe qé synojné rritjen e shpreseés, si virtyt dhe emocion. Kéto ndérhyrje mund
té bazohen né mésimet e CCMMP (Meta-Modelit té Krishteré Katolik té Njeriut) dhe té
pérshtaten mé tej pér pjesémarrésit e besimeve té tjera fetare (té krishteré ortodoksé dhe
myslimané, apo pér pjesémarrés qé besojné né€ “njé Zot”, ose pjesémarrés jofetarg).

Né térési, gjetjet e kétij studimi kané implikime té réndésishme pér mjedise klinike dhe joklinike,
duke pérfshiré dizajnimin e qasjeve terapeutike, psikoedukimin, mbéshtetjen familjare dhe
hartimin e politikave gé adresojné pasojat ndérbreznore té traumés sé komunizmit.

